
Foydali qazilma konlarini yer osti usulida qazib olish ayni damda keng 

tarqalmoqda.Konlarni yuqori sur'atlarda ko‟payishi,foydali qazilmalarni katta miqdorda 

o‟zlashtirish sababidan yer yuzasiga yaqin bo‟lgan foydali qazilmalar kamayib bormoqda.Bu 

esa foydali qazilmalarni yer osti usulida qazib olishni taqozo etadi.Shunday ekan shaxtalarda 

qo‟llash mumkin bo‟lgan yangi texnologiyalarni yaratish ehtiyoji paydo bo‟ladi.Yer osti usulida 

konlarni ochishning 2 ta usuli mavjud bo‟lib, bular oddiy va kombinatsiyalashgan usullar 

hisoblanadi shu o‟rinda oddiy usul ham 3 turga bo‟linadi tik stvol, qiya stvol va gorizontal 

(shtolnya) kon lahimi orqali ochishdir.Bu kon lahimlarida kechayotgan ba‟zi jarayonlardan 

maqsadli foydalanishni yo‟lga qo‟yish zarur.Aynan yer osti kon lahimlarida olib boriladigan 

asosiy ishlardan biri bu shamollatish hisoblanadi.Shaxta 2 va undan ortiq ochuvchi kon 

lahimlari bilan ochilishi kerak.Ko‟p hollarda ochuvchi kon lahimlarimiz vazifasiga ko‟ra asosiy 

va yordamchi bo‟lishi mumkin. Bunda asosiy lahim orqali yuklarni chiqarish,ishchilar uchun 

xizmat qilish(shaxtaga tushirish va yuqoriga chiqazish) va shu kabi asosiy ishlarda 

foydalaniladi.Yordamchi lahimning 

vazifasi esa shamollatish va boshqa 

yordamchi jarayonlar uchun kerak 

bo‟ladi.Shaxtalarda barcha kon lahimlari 

doimiy ravishda shamollatiladi.Havo 

oqimining harakat tezligi lahimlardan 

foydalanish maqsadiga ko‟ra turli 

tezliklarga ega.Ko‟tarish qurilmalari bilan 

jihozlanmagan faqatgina ventilyatsiya 

maqsadida o‟tilgan  

stvollarda,shuningdek ventilyatsiya 

lahimlarida havo oqimining harakat 

tezligi 15m/s gacha yetadi.Bunday 

tezlikdagi havo oqimidan oqilona 

foydalanish mumkin.Aynan shu 

lahimlarga shamol generatorlarini 

o‟rnatish orqali ekologik toza energiya olish mumkin.Bunda yordamchi stvololdi hovlisiga 

shamol generatorlari o‟rnatilib, olingan energiyani ma‟lum bir maqsadlarga yo‟naltirish 

mumkin.Bu  jarayonda hech qanday shamol yo‟qotilishi kuzatilmaydi, bu shuni anglatadiki, 

Rasm 1. Shamol generatori 

shaxtamizga kerakli bo‟lgan havo miqdori to‟g‟ridan-to‟g‟ri oqib keladi biz faqatgina mana shu 

jarayondan unumli foydalangan holatda shamolning mexanik energiyasidan biz o‟zimiz uchun 

elektr energiya olishimiz mumkin. Ahamiyatli tomoni odatda shamol energiyasidan 

foydalanishda biz tabiiy shamol tezligiga suyansak, bu jarayonda esa sun‟iy hosil qilingan  

shamoldan foydalaniladi buning qulay tomoni uzluksiz ekanligidir.  Hozirgi kundagi kichik 

o‟lchamdagi shamol generatorlaridan foydalanib bu jarayonni amalga  oshirish 

mumkin.Shamol generatorlarini kon lahimi o‟lchamlariga mos holatda tanlaymiz.Zamonaviy 

shamol generatorlarining o‟lchami kichik bo‟lishiga qaramasdan biz olmoqchi bo‟lgan 

energiyani yetkazib bera oladi.Aynan mana shunday qurilmamizdan faqatgina shamollatish 

maqsadida o‟tilgan kon lahimlarimizda foydalanishimiz mumkin.Olinayotgan elektr 

energiyamiz juda katta bo‟lmaydi lekin Biz bu energiyani yuqorida joylashgan bino yoki 

inshootlarni yoritish yoki kon lahimlarida aynan yoritish maqsadida foydalanishimiz 

mumkin.Shamollatish tizimidan bu kabi foydalanishni keng targ‟ib qilish orqali iqtisodiy 

samaradorlikka erishiladi. 

 
Rasm 2 . Shamol tezligini olinadigan quvvat bilan moslik grafigi 

